
Медбур морт 

Менам ичӧт ӧтка ныв, 

Кӧсъя ме тэд кывтор шуны: 

Кӧсъян кӧ тэ овны дыр, 

Ассьыд сьӧлӧмкылӧм кывны. 

 

Мунас кадыс, локтас ар, 

Синвад киссяс уна ваӧн. 

Но тэ эскы да пыр тӧд - 

Тэнад лов пытш медся дона. 

 

Дінад йӧзыс лоас уна, 

Локны-мунны кутас пыр. 

Но, а коляс дзик пыр ордад 

Медся пӧсь вира ѐртыд. 

 

Тэ сет сылы ассьыд сьӧлӧм. 

Тэ эн жалит сылы нинӧм. 

Век ло орччӧн, дінас пыр, 

Медся крепыд вӧчӧй вын. 

 

Мед кӧть сэсся зэра арыс 

Кӧсъяс ниртны сьӧлӧмкылӧм. 

Тэныд нинӧмысь нин повны - 

Тэнад дінад медбур мортыд. 

 

Кокньыд 

Водз асыв чеччан, 

Шондiкӧд ӧттшӧтш, 

Ывлаӧ петан, 

Кӧм йылысь вунӧдiг. 

Му вывтыс котӧртан 

Асывлы паныд, 

Шондiыслы нюмъяліг 

Радуйтчан налы. 

Кутшöм жӧ долыд 

Сьӧлӧмлы, пытшкӧслы, 

Кутшӧм жӧ нимкодь 

Асывлы радлыны. 

Кок чунь со кӧтасьӧ 

Шоныдкодь лысванас, 

Синъястӧ ѐрӧ 

Яръюгыд шондiыс. 

Мед эськӧ татшӧмыс 

Дырджык на пӧртмасис 

Миян став сьӧлӧмын, 

Синъясын, лов пытшкын. 

 


